
      ANNOTATION 
In studies on improving the treatment of inflammatory-destructive diseases in the oral cavity in 
women at the base of general osteoporosis, which occurs during postmenopause, a number of 
scientific results were obtained, including the importance of any disease in modern society is 
determined by the prevalence of this disease among the population, the degree of severity of severity 
and the severity of It is known that a violation of the structure and function of the alveolar bone in 
general osteoporosis has a very negative effect on parodont tissue, as a result of which this cause, in 
combination with other negative factors, leads to premature tooth loss.  
Keywords: postmenopausal period, osteoporosis, periodontitis, resorption, dental diseases. 

АННОТАЦИЯ 
Постменопауза даврида кечадиган умумий остеопороз негизидаги аёлларда оғиз бўшлиғида 
яллиғланиш-деструктив касалликларни даволаш усулларини такомиллаштириш бўйича олиб 
борилган тадқиқотларда қатор илмий натижалар олинган, жумладан, замонавий жамиятда ҳар 
қандай касалликнинг аҳамияти ушбу касалликнинг аҳоли орасида тарқалиши, оғирлик 
даражаси ва натижаларнинг жиддийлиги, бемор ва унинг оиласининг ёки умуман жамиятнинг 
иқтисодий йўқотишлари билан аниқланади. Маълумки, умумий остеопороздаги алвеоляр 
суякнинг тузилиши ва функциясининг бузилиши пародонт тўқимасига жуда салбий таъсир 
кўрсатади, натижада ушбу сабаб бошқа салбий омиллар билан биргаликда тишнинг эрта 
йўқотилишига олиб келади.  
Калит сўзлар: постменопауза даври, остеопороз, пародонтит, резорбция, стоматологик 
касалликлар. 

ИЗМЕНЕНИЯ ОБЩИХ И МЕСТНЫХ ПОКАЗАТЕЛЕЙ В ПАТОГЕНЕЗЕ 
ПАРОДОНТИТА, КЛИНИЧЕСКИЙ И БИОХИМИЧЕСКИЙ АНАЛИЗ 

 
        АННОТАЦИЯ 

В исследованиях по совершенствованию лечения воспалительно-деструктивных заболеваний 
полости рта у женщин на почве общего остеопороза, возникающего в период постменопаузы, 
был получен ряд научных результатов, в том числе важность любого заболевания в 
современном обществе определяется распространенностью этого заболевания среди 
населения, степенью степени тяжести и серьезности Известно, что нарушение структуры и 
функции альвеолярной кости в целом при остеопорозе оказывает крайне негативное влияние 
на ткани пародонта, в результате чего эта причина в сочетании с другими негативными 
факторами приводит к преждевременной потере зубов.  
Ключевые слова: постменопаузальный период, остеопороз, пародонтит, резорбция, 
стоматологические заболевания. 
 

Бугунги кунда аёлларнинг ҳаёти постменопауза даврида турли тўқималарда, шу 
жумладан тишларда, тишларнинг йўқотилиши, пародонт касалликлари, алвеоляр ва жағ 
суяклари резорбциясининг кучайиши кўринишидаги метаболик бузилишлар билан 
тавсифланади. Ҳозирги вақтда аёлларда постменопауза даврида стоматологик 
касалликларнинг юқори даражада тарқалиши ва “... уларни даволаш ва олдини олишда дуч 
келадиган қийинчиликлар кўп жиҳатдан патогенезини етарли даражада билмаслик билан 
боғлиқ...” Бир қатор маҳаллий илмий тадқиқотлар постменопауза давридаги аёлларда эстроген 
етишмовчилигидан келиб чиққан тизимли остеопорознинг тишларга таъсир қилишини 
кўрсатди. Бу тишлараро тўсиғи баландлигининг пасайиши, пастки жағнинг танасида 
остеопороз ўчоқларининг пайдо бўлиши ва альвеоляр жараённинг зичлигини пасайишида 
намоён бўлади[1]. 

Дунёда 50 миллиондан ортиқ аёл вакиллари пери- ва постменопауза даврига тўғри 
келади, аммо аёлларнинг учдан бир қисми аёл жинсий гормонлари етишмаслиги шароитида 
яшаб қолаверадилар[3]. Сўнгги йилларда дунёда кўплаб изланишлар тизимли остеопороз ва 
тарқалган пародонтит ўртасидаги боғлиқликнинг табиатини ўрганишга бағишланган, аммо 

мавжуд маълумотлар қарама-қаршидир ва қўшимча тадқиқотларни талаб қилади. Пародонтит 
- бактериал патогенлар келтириб чиқарадиган мултифакториал касаллик бўлиб, бириктирувчи 
тўқима тузилишининг бузилиши, чуқур пародонтал чўнтаклар шаклланиши, альвеоляр суяк 
тўқималарининг йўқолиши тишларнинг йўқолишининг асосий сабабидир. Остеопорозда суяк 
резорбцияси жараёнлари устун эканлигини ҳисобга олсак, бундай ҳолларда сурункали 
тарқалган пародонтитни даволашни режалаштиришда маълум хусусиятларни ҳисобга олиш 
керак[4]. 

 
Бу тизимли диагностика қилишнинг мавжуд усулларининг ҳар бири суяк тўқимасининг 

тузилиши ёки функцияси кўрсаткичини аниқлашга қаратилган. Шуни ёдда тутиш керакки, 
клиник амалиётда беморларни ҳар томонлама текшириш нисбатан камдан-кам ҳолларда 
амалга оширилади. Бундан ташқари, 50% ҳолларда остеопороз яққол белгиларсиз пайдо 
бўлади (Франке Ю., 2014; Рожинская Л.Я., 2013). Шундай қилиб, замонавий стоматологияда 
умумий остеопорознинг оғиз бўшлиғи аъзоларига таъсирини ўрганиш, касалликларни 
асоратини олдини олиш долзарб муаммо бўлиб қолмоқда[9]. 

Тадқиқотнинг мақсади: постменопауза давридаги аёлларда сурункали тарқалган 
пародонтитни ташҳислаш самарадорлигини ошириш. 

Тадқиқот объекти сифатида 45-55 ёшдаги 75 нафар постменопауза давридаги 
аёлларнинг пародонт ҳолатидаги асосий параметрлари чуқур клиник ва лаборатор 
текширувдан СамДТУ 1-клиникаси базасида, шунингдек, Самарқанд вилоят стоматология 
поликлиникасида ўтказилди. Улардан 25 нафар беморда сурункали тарқалган пародонтитнинг 
енгил даражаси, 29 нафар аёлда ўрта даражадаги ва 21 нафар беморда пародонтитнинг оғир 
даражаси аниқланди.  

Клиник ҳолатни текширишда оғиз бўшлиғининг гигиеник ҳолати гигиеник индекс (ИГ) 
(Грин, Вермильон), милкларнинг қон кетиш индекси (ҚКИ) (Мюллеман, Ковелл), РМА 
индекси (Парма) орқали текширилди. 

Пародонт чўнтакларининг чуқурлиги тишларнинг тўрт юзасидан махсус пародонтал 
зонд билан ўлчанди. Пародонтал чўнтакнинг энг катта чуқурлиги ҳар бир жағда учта 
секстантга (фронтал ва икки латерал) бўлиб текширилди. 

Милкларнинг қонаши Н. П. Мюллеман индекси бўйича аниқланди.  
Пародонт тўқималарнинг ҳолатини ҳар томонлама баҳолаш учун пародонтал индекс 

(ПИ)дан фойдаланди (Рассел). 
Оғиз суюқлигидаги натрий, калий ва кальций ионларининг концентрациясини аниқлаш 

AВЛ электролитлар анализатори ва ион селектив электродлар (ИСЭ) принципидан 
фойдаланди.  Қон зардобидаги гомоцистеин концентрацияси Axis (Норвегия) диагностик 
тўпламлар ёрдамида аниқланди. 

Қон зардобида Интерлейкин-6 (ИЛ-6) миқдори ва эндотелин-1 (ЕТ-1) нинг 
шикастланиш белгисини Multiscan компаниясининг Labsystem (Финляндия) иммунофермент 
анализатори ёрдамида аниқланди.  

Тадқиқот натижаларига кўра такомиллаштирилган даво комплекси натижасида 
ўрганилган беморларнинг ҳар бирида Грин-Вермильон бўйича оғиз бўшлиғининг 
гигиеник ҳолати кўрсаткичларининг нормаллашгани аниқланди, бу енгил ва ўрта 
оғирликдаги пародонтитнинг нормаллашган ҳолатига мос келди ва оғир даражадаги 
пародонтитда яхши натижа кўрсатди.  

Тиш милкида яллиғланишнинг ривожланишини ифодаловчи РМА- индексининг 
бошланғич даражага нисбатан сезиларли даражада пасайиши юзага келди, деган хулосага 
қилиш мумкин. Асосий гуруҳдаги такомиллаштирилган даво муолажасидан кейин 
беморларнинг учта ўрганилган гуруҳининг ҳар бирида ишончли пасайиш қайд этилди, шу 
жумладан енгил даражадаги пародонтит учун 19%, ўрта даражадаги пародонтит учун 36% ва 
оғир даражадаги пародонтит учун 24% ни ташкил қилди. 

 Даводан олдин ва кейин асосий ва таққослаш гуруҳидаги постменопауза даврида сурункали 

тарқалган пародонтит билан оғриган беморларда РМА- индексининг қийматлари 
 

Патологик чўнтакларнинг чуқурлигини аниқлаш бўйича олиб борилган тадқиқотлар 
шуни кўрсатдики, ўрганилаётган беморларда тарқалган пародонтит учун терапевтик 
такомиллаштирилган чора-тадбирлар комплексини амалга ошириш тишларнинг ҳар бир 
текширилган соҳасида ўрганилган қийматни сезиларли даражада камайтиришга олиб келди. 
Ўз навбатида, амалга оширилган даво енгил даражадаги пародонтитда комплекс пародонтал 
индекс кўрсаткичларининг ишончли пасайишига ёрдам берди, бундан ташқари, 
постменопауза давридаги беморларда тишни ўраб турган тўқималар шикастланишининг ўрта 
ва оғир даражадаги пародонтитнинг барқарорлиги ва маълум бир пасайиш тенденцияси 
кузатилди. 

Ўрганилаётган беморларда оғиз бўшлиғи аъзолари ва тўқималарига ўтказилган 
терапевтик чора-тадбирлар комплексининг таъсирини ўрганиш учун оғиз суюқлигининг 
маълум сифатлари ва тузилишини таҳлили даволашдан олдин ва кейин ўтказилди. Ушбу 
тадқиқот натижалари шуни кўрсатдики, амалга оширилган даво оғиз суюқлигининг минерал 
тузилишига ижобий таъсир кўрсатди, бу калий ионлари ва умумий кальций ва фосфатлар 
даражасининг сезиларли даражада пасайиши билан тасдиқланган. Шу билан бирга, 
ўрганилган беморларда аралаш сўлакда натрий ионлари даражасида сезиларли яхшиланишлар 
кузатилди. 

 

 
 Даволанишдан олдин ва кейин постменопауза даврида сурункали тарқалган пародонтит 
билан оғриган асосий ва таққослаш гуруҳидаги беморларда оғиз суюқлиги таркибининг 

параметрлари. 
 

Комплекс терапевтик даво постменопауза давридаги беморларда қон зардобида 
гомоцистеин концентрациясининг сезиларли яхшиланишини кўрсатди. Ўрганилаётган 
гуруҳларнинг ҳар бирида текширилаётган параметрнинг ишончли пасайиши аниқланди.  

Асосий ва таққослаш гуруҳдаги постменопауза давридаги сурункали тарқалган пародонтит 

билан оғриган беморларда қон зардобида гомоцистеин концентрацияси. 
 

Даволаш вақтида постменопауза давридаги беморларда қон зардобида гомоцистеин 
концентрациясининг сезиларли яхшиланиши қон томир эндотелиал шикастланиш белгиси 
бўлган эндотелин-1 даражасининг сезиларли даражада пасайиши билан бирга келди. Енгил 
пародонтитда 22%, ўрта оғирликдаги пародонтитда 26% ва оғир даражадаги пародонтитда 
31% ни ташкил этди.  

Юқорида айтилганлардан хулоса қилиш мумкинки, постменопауза давридаги 
беморларда сурункали тарқалган пародонтитни комплекс даволашда остеотроп препаратлар, 
фолат витаминлар комплексидан фойдаланиш пародонтал тўқималар (РМА-индекс, 
Мюллеман бўйича милк тўқималаридан қон кетиши), патологик чўнтаклар чуқурлигининг 
ишончли пасайиши, милкнинг алвеоляр қисмидаги тўқималарида қон оқимининг 
нормаллашиши, аралаш сулакнинг таркиби ва сифати яхшиланишига олиб келди. 
Стоматологик қийматлардаги бу ижобий ўзгаришлар гомоцистеин, интерлейкин-6, 
эндотелин-1 ва қон зардобидаги C-реактив оқсил концентрациясининг сезиларли пасайишига 
олиб келди, бу постменопауза давридаги беморларда сурункали тарқалган пародонтит 
ривожланишида белгиланган маркерларнинг эҳтимолий таъсирини тасдиқлайди. 

Хулосa: Постменопауза давридаги беморларда сурункали тарқалган пародонтитнинг 
ривожланишида постменопауза давридаги аёлларда асосий пародонтал кўрсаткичларнинг 
сезиларли даражада салбий томонга ўзгариши кузатилди, сурункали тарқалган 
пародонтитнинг кучайиши сайин пародонтал индекс (ПИ) параметрларининг ошиши қайд 
этилди, хусусан, енгил даражадаги пародонтит билан оғриган гуруҳда ўрганилаётган 
параметрнинг қиймати ўрта 2,5 баллни кўрсатди, ўрта оғирликдаги пародонтит билан оғриган 
беморларда у 4,7 баллгача, оғир пародонтит билан оғриган беморларда эса 6,40 баллгача 
кўтарилди.  Постменопауза даврида сурункали тарқалган пародонтит билан оғриган учала 
гуруҳнинг ҳар бирида сезиларли гипоэстрогения шароитида қон зардобида гомоцистеин 
миқдори сезиларли даражада ошиши кузатилган, хусусан, сурункали тарқалган 
пародонтитнинг енгил даражасида 12,1га, ўрта даражасида 13,6га ва оғир даражасида 15,7га 
тенг бўлган. Унинг концентрацияси пародонтнинг чуқур шикастланиши билан ўзаро боғлиқ 
бўлиб, бу РМА ва ПИ индекс кўрсаткичлари, патологик чўнтакларнинг чуқурлиги, 
Мюллеманнинг милклардан қон кетиши индекси, тиш милки тўқималарининг алвеоляр 
қисмида қон оқими кўрсаткичларинингўзгариши билан изоҳланди. Постменопауза даврида 
сурункали тарқалган пародонтит билан оғриган аёлларнинг қон зардобида C-реактив оқсил 
(СТПнинг енгил даражасида - 4,59, ўрта даражасида – 6,39, оғир даражасида – 8,1), IL-6 
(СТПнинг енгил даражасида – 2,49, ўрта даражасида – 4,3, оғир даражасида – 6,7) ҳамда 
эндотелин-1 (СТПнинг енгил даражасида – 0,31, ўрта даражасида – 0,36, оғир даражасида – 

0,51) миқдорининг кўпайиши ҳамда оғиз бўшлиғи суюқлиги таркибида умумий кальций, 
фосфатлар ва ионланган калий миқдорининг ошиши билан намоён бўладиган бузилишлар 
аниқланди; Постменопауза даврида сурункали тарқалган пародонтит билан оғриган 
беморларда комплекс терапевтик чора-тадбирлардан сўнг дастлабки кўрсаткичлар билан 
солиштирганда умумий кальций, фосфатлар ва калий миқдорининг пасайиши аниқланди. Қон 
зардобида гомоцистеин, интерлейкин-6, C-реактив оқсил ва эндотелин-1 миқдори статистик 
жиҳатдан сезиларли даражада камайди. 

